
WA ALA ALIHI WASOHBIHI AJMAIN

YBrs. Dr Hanis Hanum Zulkifly
Timbalan Dekan Akademik

Fakulti Farmasi

YBrs. Puan Shamie Zainal
Pengarah, Dasar dan Hal Ehwal Awam Malaysia,

Indonesia, Singapore, Philippines dan Pakistan

Lead Pfizer (Malaysia) Sdn.Bhd.

YBrs. Encik Mohd Shahiri Abd Ghapar

Ketua Penolong Pengarah Kanan



Bahagian Amalan Farmasi

Kementerian Kesihatan Malaysia

YBrs. Cik Chan Li Jin
Pengarah Pharmaceutical Association of Malaysia
(PhAMA)

Barisan rakan industri dan agensi kerajaan

Ahli Jawatankuasa Pelaksana Program

Serta para hadirin yang saya hormati sekalian.
Assalamualaikum Warahmatullahi Wabarakatuh,
Salam Sejahtera, Salam Malaysia Madani dan
Salam UiTM di Hatiku.

1. Terlebih dahulu, mewakili YBrs. Profesor Dr.

Ahmad Taufek  Abdul Rahman, yang

Menjalankan Fungsi Rektor UiTM Cawangan



Selangor, saya menyampaikan salam beliau dan
mengucapkan setinggi-tinggi penghargaan kepada

semua yang hadir.

. Alhamdulillah, bersyukur kita ke hadrat Allah SWT,
kerana dengan limpah rahmat dan izin-Nya, kita
dapat berhimpun pada pagi yang penuh makna ini
bagi menjayakan Program EcoPharma 2025 x

World Pharmacists Day.

Hadirin yang saya hormati,

. Program EcoPharma ini telah bermula sejak tahun
2023, dengan pelaksanaan awal di kawasan
Puncak Alam dan Saujana Utama melalui Kempen

Pelupusan Ubat Secara Selamat.

. Tahun berikutnya, ia diteruskan di bawah jenama
EcoPharma@UCS 2024, dan kini pada tahun

2025, kita melangkah keluar daripada sempadan



kampus, mendekati masyarakat bandar raya Kuala
Lumpur, khususnya komuniti Wangsa Maju dan

Setiawangsa.

. Perjalanan tiga tahun ini membuktikan komitmen
berterusan  Fakulti Farmasi UiITM dalam
memperkukuh kesedaran masyarakat tentang
kepentingan penggunaan dan pelupusan ubat

secara selamat, bertanggungjawab, dan lestari.

. Program ini bukan sekadar kempen kesedaran,
tetapi satu gerakan pendidikan masyarakat yang
berasaskan tiga teras wutama: pendidikan,

kesedaran, dan penglibatan komuniti.

. Saya difahamkan bahawa inisiatif ini mempunyai
tiga objektif utama.

I. Pertama, ia bertujuan mendidik masyarakat

mengenai penggunaan ubat secara betul dan

berkesan.



ii. Kedua, inisiatif ini berperanan meningkatkan
kesedaran tentang kepentingan pelupusan

ubat secara selamat dan bertanggungjawab.

lii. Akhir sekali, ia menggalakkan penglibatan
komuniti dalam usaha melindungi kesihatan
awam serta memastikan kelestarian alam

sekitar terpelihara.

8. Langkah ini selaras dengan Matlamat
Pembangunan Mampan (SDG), khususnya SDG
3. Good Health and Well-being dan SDG 12:
Responsible Consumption and Production, serta
sejajar dengan aspirasi UiTM untuk menjadi
universiti unggul yang menekankan kesejahteraan

masyarakat.

9. Justeru, saya ingin merakamkan setinggi-tinggi

penghargaan kepada seluruh Ahli Jawatankuasa



Pelaksana Fakulti Farmasi UiTM atas dedikasi,
komitmen, dan semangat kesukarelawanan yang

luar biasa.

10. Tidak lupa juga kepada rakan-rakan strategik,
termasuk Bahagian Amalan Farmasi, Kementerian
Kesihatan Malaysia, Alpro Pharmacy Sdn. Bhd.,
serta Pharmaceutical Association of Malaysia
(PhAMA), yang telah sama-sama menjayakan

program ini.

11. Kerjasama antara akademia, industri, dan
komuniti ini melambangkan sinergi sebenar
konsep “Universiti untuk Masyarakat”, di mana ilmu
dari kampus diterjemahkan kepada manfaat yang

nyata untuk rakyat.

Tuan-tuan dan puan-puan,



12. Untuk edisi kali ini juga, Fakulti Farmasi UiTM
bersama rakan industri telah melancarkan Bin
Pelupusan Ubat UiTM yang mendukung Inisiatif
MyMediSafe serta memberi peluang kepada
komuniti, khususnya sekitar UiITM Puncak Alam
untuk membuang ubat tamat tempoh atau tidak

digunakan secara selamat dan mesra alam.

13. Akhir kata, saya berharap EcoPharma 2025
akan menjadi contoh unggul yang memperkukuh
peranan universiti sebagai pemangkin kesedaran
awam, pembangunan lestari, dan kesejahteraan
komuniti, serta memberi inspirasi kepada lebih
ramai pihak untuk bersama-sama menyumbang

kepada kebaikan bersama.

Bunga melati harum berseri,
llImu dan kesihatan dijaga rapi.
Komuniti sejahtera hidup harmoni,

Bersama UiTM manfaat kekal lestari.



14. Dengan lafaz Bismillahirrahmanirrahim, saya
dengan sukacitanya merasmikan Program
EcoPharma 2025 X World Pharmacists Day, dan
melancarkan Bin Pelupusan Ubat Fakulti
Farmasi UiTM.

Sekian,
Wabillahitaufiqg Wassalamualaikum

Warahmatullahi Wabarakatu



